
Қазақстан Халық Кеңесінің құрамын бекіту 
туралы

«Қазақстан Халық Кеңесі туралы» Қазақстан Республикасы 
Конституциялық заңының 5-бабының 1) тармақшасына сәйкес 
ҚАУЛЫ ЕТЕМІН:

1. Қоса беріліп отырған Қазақстан Халық Кеңесінің құрамы 
бекітілсін.

2. Осы Жарлық қол қойылған күнінен бастап қолданысқа 
енгізіледі.

Қазақстан Республикасының
Президенті			   Қ.ТОҚАЕВ 

Астана, Ақорда, 2026 жылғы 22 қыркүйек
№1474

Қазақстан Республикасы
Президентінің

2026 жылғы 22 қыркүйектегі
№1474 Жарлығымен

БЕКІТІЛГЕН
Қазақстан Халық Кеңесінің

ҚҰРАМЫ
Үзінді

ӘМІРҒАЛИЕВА Айгүл Маулышарифқызы – Атырау 
облысы мәслихатының депутаты

ҚОСШИЕВ Назарбек Төлеуішұлы – Атырау облысы 
Қоғамдық кеңесінің мүшесі, облыстық «Атырау» қоғамдық-
саяси газетінің бас редакторы

Қазақстан Республикасы Президентінің 
Жарлығы

ҮШ БАЛАНЫҢ АНАСЫ БАЛАЛАРЫН ҚАЙТАДАН 
ӨЗ ТӘРБИЕСІНЕ АЛҒЫСЫ КЕЛЕДІ. АЛАЙДА АНА 
МЕН БАЛАНЫҢ АРАСЫНДАҒЫ БАЙЛАНЫСТЫ 
ҚАЛПЫНА КЕЛТІРУ НИЕТІ БІР ҒАНА ӨТІНІШПЕН 
ШЕШІЛМЕЙДІ. ҚАЗІР БҰЛ ОТБАСЫНЫҢ 
ЖАҒДАЙЫН МАМАНДАР МЕДИЦИНАЛЫҚ, 
ТҰРМЫСТЫҚ ЖӘНЕ ҚҰҚЫҚТЫҚ ТҰРҒЫДАН 
ЗЕРДЕЛЕУДЕ. ӨЙТКЕНІ МӘСЕЛЕНІҢ БІР ЖАҒЫНДА 
БАЛАЛАРЫНАН АЙЫРЫЛЫП ҚАЛҒЫСЫ 
КЕЛМЕГЕН АНА ТҰРСА, ЕКІНШІ ЖАҒЫНДА – 
ӘЛІ КІШКЕНТАЙ ҮШ БАЛАНЫҢ ҚАУІПСІЗДІГІ 
МЕН ТҰРАҚТЫ ЖАҒДАЙЫ ТҰР. БҰЛ МӘСЕЛЕ 
ЖАҚЫНДА «ӘДІЛЕТ» ПАРТИЯСЫНЫҢ ОБЛЫСТЫҚ 
ФИЛИАЛЫНДА ӨТКЕН ҚОҒАМДЫҚ ҚАБЫЛДАУДА 
КӨТЕРІЛДІ. ОҒАН МАНЗУРА ЖЕҢГЕСІМЕН БІРГЕ 
КЕЛГЕН. ӨЙТКЕНІ МАНЗУРАНЫҢ АДАМДАРМЕН 
АРАЛАСЫП, СӨЙЛЕСУІ ҚИЫНДАУ. ЖЕҢГЕСІНІҢ 
АЙТУЫНША, ӘЙЕЛДІҢ БАСТЫ АРМАНЫ – ҮШ 
БАЛАСЫН ҚАЙТАДАН БІР ШАҢЫРАҚТЫҢ АСТЫНА 
ЖИНАУ.

(Соңы 13-бетте)

Өмірдің жолы бұралаң...*Қоғамдық қабылдау

Жуырда Доссор кентінде «Қара алтын» тарихи-танымдық орталығы 
ашылды. Орталықта өңір тарихын дәріптейтін музей және оқырмандар 
үшін кітапхана орналасқан. 300-ге жуық жәдігермен ашылған музейдің 
қазіргі қоры 5000-ға жетті. Музей тарихи-өлкетану, этнография және өлке 
табиғатына арналған экспозициялық залдардан тұрады.

– Тарихи-өлкетану залы аудан тарихы, ортағасырлық «Таскешу керуен 
сарайы»  археологиялық ескерткішінен табылған жәдігерлер, ауданымыздың басты қазынасы 
мұнай өндірісінің тарихы, аудан экономикасын өркендетуге үлес қосқан мұнайшылар, соғыс 
және тыл ардагерлері, ұлағатты ұстаздар, жергілікті ақын-жазушылар, Мәдениет саласына 
еңбегі сіңген тұлғалаларға арналған экспозициялық көрмелерден тұрады,- деді музей басшысы 
Құралай Айдаралиева.

Қазір музейде «Жас өлкетанушылар»үйірмесі және «Жас экскурсоводтар» тегін үйірмесі 
жұмыс істейді. Үйірмеге аудан мектептерінен  оқушылар қатысады. Сондай-ақ музейде 9 
қызметкер қызмет атқарады. Оның ішінде үшеуі – шығармашылық қызметкер.

Ал орталықтағы кітапхананың кітап қоры 50 мыңға жуық. Мұнда көркем әдебиет, тарихи 
және балаларға арналған кітаптар, сондай-ақ фантастика жанрындағы шығармалар оқырман 
сұранысына ие.

– Кітапхананың тағы бір ерекшелігі – зағип жандарға арналған Braille кабинеті. 
Демеушілердің көмегімен ашылған арнайы кабинетте көру қабілеті төмен адамдарға кітап 
оқуға мүмкіндік жасалған. Қазір мұнда 20-дан астам зағип оқырман тұрақты қызмет алады,- 
деді кітапханашы Жанар Сарбасова.

«Қара алтын» тарихи-танымдық орталығы осылайша Доссордың тарихын насихаттап 
қана қоймай, тұрғындардың білім алып, кітап оқып, мәдени ортада бас қосуына мүмкіндік 
беретін орталыққа айналып келеді.

Іңкәр ЖҰМАҚҰЛ

АТЫРАУ ҚАЛАСЫНДАҒЫ ҰЛТТЫҚ ҰЛАННЫҢ 
5546 ӘСКЕРИ БӨЛІМІНДЕ «САРМАТ» 
МАМАНДАНДЫРЫЛҒАН ӘСКЕРИ МЕКТЕП-
ЛИЦЕЙІНІҢ ОҚУШЫЛАРЫ ҮШІН «ЕРЛІК САБАҒЫ» 
ҰЙЫМДАСТЫРЫЛДЫ.

Іс-шараның негізгі мақсаты – жас ұрпақтың 
бойында отансүйгіштік пен азаматтық жауапкершілікті 
қалыптастыру, әскери қызметтің маңызын түсіндіру және 
Отан қорғауға деген қызығушылықты арттыру.

Кездесу барысында 5546 әскери бөлімінің командирі, 
подполковник Ернар Жантасов оқушыларға әскери 

бөлімнің міндеттері, әскери қызметтің ерекшеліктері 
және Отан қорғаушыға жүктелетін жауапкершілік 
туралы айтып берді.

– Отан қорғау – үлкен жауапкершілікті талап 
ететін абыройлы міндет. Әскери қызметте тәртіп, 
табандылық және өз ісіңе жауапкершілікпен қарау 
маңызды. Бүгінгі жас ұрпақ – еліміздің ертеңі. 
Сондықтан білім алып, жақсы қасиеттерді бойға 
сіңіріп, елге қызмет етуге әрдайым дайын болу қажет, 
- деді подполковник Ернар Жантасов.

Шараға Ардагерлер кеңесі төрағасының 
орынбасары, запастағы прапорщик Қанат Алипов та 
қатысып, әскери қызметтегі тәжірибесімен бөлісті. 
Ол жастарға әскери дәстүрдің сабақтастығы, елге 
қызмет етудің маңызы және патриоттық тәрбиенің 
рөлі жөнінде айтып өтті.

Кездесу барысында оқушыларға Ұлттық ұланның 
қару-жарақ үлгілері мен әскери техникасы көрсетілді. 
Әскери қызметшілер олардың ерекшеліктері мен 
қолданылу мақсатын түсіндіріп, сондай-ақ әскери 
киім нысандары мен арнайы экипировкаларын 
таныстырды.

Мұндай кездесулер жастардың әскери қызметке 
қызығушылығын арттырып, олардың бойында 
отансүйгіштік, тәртіп және азаматтық жауапкершілік 
қасиеттерін қалыптастыруға ықпал етеді.

Бек АЙДАРӘЛИ

*«Ерлік сабағы» *Жағымды жаңалық

Отан қорғау – абыройлы міндет Қазақ мұнайының 
қарашаңырағындағы орталық

*Көкейкесті

АТЫРАУ ҚАЛАСЫНА ҚАРАСТЫ АУМАҚТЫҢ ШАМАМЕН 80%-Ы ОРТАЛЫҚТАНДЫРЫЛҒАН КӘРІЗ ЖҮЙЕСІНЕ ҚОСЫЛМАҒАН. БҰЛ 
ЖЕРАСТЫ СУЛАРЫНЫҢ ДЕҢГЕЙІНЕ ЖӘНЕ ИНЖЕНЕРЛІК ИНФРАҚҰРЫЛЫМҒА КЕРІ ӘСЕР ЕТІП ОТЫР.
ЖЕРГІЛІКТІ ЖЕР ҮШІН МАҢЫЗДЫ МӘСЕЛЕ АЙТЫЛУДАЙ-АҚ АЙТЫЛҒАН. ДЕГЕНМЕН ХАЛЫҚТЫҢ ҮНІ ЕСКЕРУСІЗ ҚАЛЫП КЕЛГЕН 
ЕДІ. БҮГІНДЕ ОСЫ ПРОБЛЕМА ҚАЙТА КҮН ТӘРТІБІНЕ ШЫҒЫП ЖАТЫР. ОБЛЫС ӘКІМІ БОЛАТ АҚШОЛАҚОВТЫҢ ТӨРАҒАЛЫҒЫМЕН 
ӨТКЕН ЖИЫНДА СУ БҰРУ ЖҮЙЕСІН ДАМЫТУ ЖӘНЕ ЖЕРАСТЫ СУЛАРЫНЫҢ ДЕҢГЕЙІН ТӨМЕНДЕТУ ШАРАЛАРЫ ТАЛҚЫЛАНДЫ. 
АЙМАҚ БАСШЫСЫНЫҢ ТАПСЫРМАСЫ БОЙЫНША СУ БҰРУ ЖҮЙЕСІН ДАМЫТУДЫҢ АЛДЫН АЛА ТҰЖЫРЫМДАМАСЫ 
ҰСЫНЫЛДЫ.

(Толығырақ 4-5-беттерде)

